
asem dan oering-oeringan ia sèmbat satoe handoek dan pergi ka kamar mandi, di mana ia bertreak dan maki-maki istrinja lantaran saboen jang ia biasa pake sekarang tida ada. Itoe istri dengen berlari-lari lantes bawain itoe saboen jang terletak di deket tempat tjoetji tangan.

„Kenapa itoe saboen dibawa ka sana?” menjengor Tan Tjo Lat.

„Kaga taoe siapa jang angkat,” saoet sang istri,

„Loe moesti taoe, loe moesti preksa! dasar loe males sama djoega babi! Kaloe loa soedah kaga soeka oeroes roemah tangga loe boleh pergi per setan dari sini, goea soedah kenjang liat loa poenja tjetjongor! seratoes anak prawan jang bagoes dan toeroenan pantes goea bisa dapet sekarang, loe taoe? Dasar prampoean kaga taoe diri! kaloe kaga goea jang kesianin, loe sekarang masih mendekam di roemahnja Ma Enok djadi soendel!”

Njonja Tan Tjo Lat menjingkir dari depan soeaminja dengen aer moeka tida berobah. Ia soedah terlaloe biasa satiap hari ditjoetji maki begitoe roepa, malah terkadang ditempilingin dan dilabrak, apalagi kaloe Tan Tjo Lat lagi sedang mabok

